
1634 [August 24 . ] , St . Bartholomäus A

SCHREIBEN VON SCHULTHEISS UND RAT VON BREMGARTEN AN DEN AMMANN
VON [STADT UND AMT] ZUG, HPTM. BEAT II . ZURLAUBEN,
BÜRGER[VON BREMGARTEN]

"Darby mit wenigem Zuovernemmen , das Fiirwyser diss ein Lieutenant von

[dem österreichischen ] H. Obristen [François Baron ] Mersi [ =Mercy ] mit



200 Solldaten ohngfar von Badenn Alhero gelanget , unnd unss ein schry-
ben von H . Schulltheiss unnd Raatb Zuo ernantem Baden überantwortet,

wyl angeregte Soldaten Jr flucht [ vor den Schweden ] in die Eydtgno-

schafft nemmen muessen , Sy uss Christlichem Mitlyden , ouch umb Jres
Riterlichen wolverhalltenns willen Jnen sambtlich ein Allmuossen mit-

getheillt , Benantlichen einem Jeden besonnders Zuo Abent ein quentlin

Wynss Muoss unnd brodts gnuogsamb , unnd des morgens widerumb so vil

geben unnd werden Lassen , Mit bygeloffnem Fürpidten , wyr die armen

Soldaten ebenmessig unnd glych Zuohallten unns nit beschweren welltind
etc . darinnen wyer Jnen uss Barmherzigkeit willfahret , hiemit Sye nit

Anderst , dan wye Zuo Baden tractieren Lassen , ouch disere Zugknus an

den herrn Landtamman ertheillt , wyl Sy verhoffennd vermittels dersel-

bigen von Jmme unnd seinen Miträthen [ =Stadt - und Amtsräten ] ein

glychmessige gnad  unnd Allmuossen Zuoerreychen . Wollten wyr uff Jr be-

geren , dem herrn nit verhallten " .

Original , mit Siegel - AH 96 , 71 - 72 - Blatt 71 v  und 72 r  leer

